
1. Føremål 

Retningslinene skal vera eit styringsverktøy for stiftinga si langsiktige og ansvarlege 
kapitalforvaltning. Kapitalforvaltninga til stiftinga skal væra enkel å kommunisera, tydeleg i 
gjennomføringa og kunne etterprøvast med tanke på oppnådde resultat. 
 
Stiftinga sitt føremål er forankra i ”Skipingsdokument for SpareBank 1-Stiftinga 
Kvinnherad” og i vedtektene § 1-2.   
1. Stiftinga skal forvalta eigarinteressa i SpareBank 1 Sør-Norge ASA på en måte som 

støttar opp om stabilt eigarskap og vidareføring av sparebanktradisjonane.  
2. Stiftinga skal sørgje for ei forsvarleg forvaltning av frie midlar  
3. og utbetala årlege gåver til lokale ålmennyttige føremål. 
 
Styret gjev i dette dokumentet eit framlegg til Innhald i dei føringane som er gjevne i § 2-7 i 
vedtektene. Det er punkt 2 ovanfor om forvaltninga av frie midlar1 som vert omtala i dette 
dokumentet. Styret har i tillegg inkludert ei norm for disponering av årsresultatet til stiftinga. 

 
2. Målsetjingar for forvaltning av frie midlar 

Stiftinga sine frie midlar skal forvaltast på ein forsvarleg måte, slik at det til ei kvar tid blir tatt 
tilstrekkeleg omsyn til tryggleiken og moglegheitene for å oppnå ei tilfredsstillande avkastning 
for å ivareta stiftinga sitt føremål. 
 
Stiftinga sin eigarandel i banken ligg fast, og kan ikkje endrast utan særskilt vedtak i 
generalforsamlinga med tilhøyrande godkjenning av Finanstilsynet. Forhold knytt til 
eigarskapsutøvinga i banken er derfor ikkje ein del av dette dokumentet.  
 
Målsetjinga om å utbetale årlege gåver tilseier at ein bør ha ei mest mogleg føreseieleg 
avkastning, som står i forhold til dei årlege gåveforpliktingane. Dette indikerer låg til moderat 
risiko i forvaltninga av frie midlar. Styret er innforstått med at målsetjingane om å utbetale årlege 
gåver og å samstundes sikre det langsiktige eigarskapet i banken, til dels kan vere motstridande. 
Styret er vidare innforstått med at storleiken på frie midlar (sjå vedlegg 6.1) er vesentleg høgare 
no enn tidlegare, og blir vurdert som tilstrekkeleg til å kunne dekke både årlege driftskostnadar 
og eventuelle gåveforpliktingar. Samtidig blir nivået på frie midlar vurdert som tilstrekkeleg til å 
utgjere ein realistisk buffer i tilfelle framtidige emisjonar i banken eller andre ekstraordinære 
kapitalbehov (sjå vedlegg 6.2). 
 
Stiftinga er avhengig av utbyttekapasiteten til SpareBank 1 Sør-Norge, då denne aksjen utgjer ein 
vesentleg del av formuen til stiftinga og ein stor del av frie midlar (sjå vedlegg 6.1). Derfor har 
stiftinga ei sårbarheit i tilfelle utbytte skulle utebli, men risikoen for dette gitt den solide 
kapitalposisjonen til banken er låg (sjå vedlegg 6.2). 
 
Gjennom gåvetildelingar, investeringar og eigarskap i SpareBank 1 Sør-Norge skal stiftinga bidra 
til å fremje og stille krav til berekraftig utvikling i samfunnet. FN sine berekraftsmål nr. 3 (god helse 
og livskvalitet), nr.10 (mindre ulikskap) og nr. 11 (berekraftige byar og lokalsamfunn) er 

 
1 Med ”frie midlar” er det meint bankinnskot, mottatt utbytte frå SpareBank 1 Sør-Norge, aksjar i SpareBank 1 Sør-Norge definert som omløpsmidlar og fond 
definert som omløpsmidlar, fråtrekt allereie kortsiktige forpliktingar til gåver utanom antekne driftskostnadar. 

retningsgjevande for stiftinga sitt arbeid. Stiftinga har fokus på berekraftig forvaltning. 
Administrasjonen har dialog med stiftinga sin forvaltar (sjå vedlegg 6.7 om forvaltar) for å fremje 
fokuset på sosiale, miljømessige og forretningsetiske forhold (ESG).  
 
Styret vil vidareføre ei forsvarleg forvaltning av frie midlar som dekker stiftinga sine 
driftskostnader, men opnar samtidig for ei meir langsiktig og diversifisert plassering som skal 
sikre realavkastning og nødvendig buffer for framtidige behov. Dette inneber eit 
avkastningsønskje og ein tilhøyrande investeringsstrategi som er nærare skildra i avsnitt 3.4. 
 

2.1 Norm for disponering av årsresultatet til stiftinga 

Det er generalforsamlinga i stiftinga som vedtek disponering av årsresultatet. Styret ønskjer 
samtidig, som ein del av si langsiktige planlegging, å fremje sine forslag etter følgjande norm i 
vedlegg 6.3. 
 
Den fastlagde norma skal aktivt kommuniserast ut mot omgjevnadane, for dermed å bidra til å 
skape realistiske forventningsdanningar til gåveutdeling i lokalsamfunnet. Norma blir vurdert av 
styret til å vera ei langsiktig forsvarleg disponering. På grunn av stiftinga si eksponering i 
SpareBank 1 Sør-Norge så vil det kunne førekomme store svingingar i årsresultatet. Styret sitt 
forslag til disponering av årsresultatet vil i slike tilfelle kunne avvike frå grenseverdiane i norma. 
 

3. Rammer og avgrensingar for frie midlar 

Styret kan påverka samansetjinga av frie midlar, idet eigarskapen til banken ligg fast. 
Forvaltninga skal vere enkel for styret å kommunisera ut, transparent i gjennomføringa 
samt etterprøvbar med omsyn til oppnådde resultat. 

 
3.1 Organisering av kapitalforvaltninga  

Overordna prinsipp  

Kapitalforvaltninga skal organiserast i samsvar med:  
- Stiftingslova §30 (forsvarleg forvaltning) 
- Finansføretakslova §12-19 andre ledd (krav til forsvarleg kapitalplassering) 
- Finansføretakslova §12-22 første ledd (krav til forsvarleg forvaltning) 

Styret sitt ansvar  

Styret har ansvar for:  
- Forsvarleg organisering av kapitalforvaltninga  
- Kompetansevurdering av eiga rolle og forvaltningskompetanse  
- Uavhengig kontroll av forvaltninga  
- Godkjenning av forvaltarar og rammer  
- Vurdering av etikk, berekraft og ESG  

 
Administrasjonen  

- Sørger for dagleg oppfølging  
- Innhentar rapportar og kvalitetssikrar data  
- Gjennomfører rebalansering (sjå punkt 6.) 
- Førebur saker for styret  

 
Uavhengig kontroll og vurdering av styret sin kompetanse knytt til kapitalforvaltninga  
Det skal vere etablert ein uavhengig kontrollfunksjon (sjå vedlegg 6.4) dvs. at personar som ikkje 
er involvert i dagleg kontakt med forvaltar skal:  

- Kontrollere om mandat blir etterlevd  
- Verifisere rapportering  
- Vurdere risiko  
- Rapportere avvik til styret  
- Gjennomgang av styreinstruks, instruks for dagleg leiar og eignaheitsvurderingar 

 
3.2 Investeringsuniverset til stiftinga 

For å oppnå den ønska eksponeringa av risiko skal det kun nyttast verdipapirfond som er 
etablert av godkjente verdipapirføretak eller verdipapirfondsføretak (og underlagt tilsyn av 
offentlege tilsynsmyndigheiter). Ved bruk av verdipapirfond vil ein automatisk oppnå ei 
kostnadseffektiv diversifisering, og dette skal derfor nyttast. Det er anledning til å investere i fond 
som inneheld følgande aktiva: 

 
• Norske børsnoterte aksjar 

• Investeringar i eigenkapitalinstrument notert på Oslo Børs og Euronext 
Expand, inkludert selskap innan ulike sektorar. Porteføljen kan omfatte 
både store, mellomstore og mindre selskap med hovudverksemd i 
Norge.   

• Internasjonale børsnoterte aksjar 
• Aksjar notert på internasjonale børsar i Europa, Nord-Amerika, Asia og 

framveksande marknader. Investeringane kan gjerast gjennom 
aksjefond. 

• Norske obligasjonar 
• Obligasjonar lagt ut av norske statlege, kommunale og private føretak, 

inkludert både investment grade og high yield. Porteføljen kan også 
omfatte sertifikat og andre renteberande verdipapir med utstedere 
heimehøyrande i Norge. 

• Internasjonale obligasjonar 
• Renteberande verdipapir frå utanlandske utferdarar, inkludert 

statspapir, selskapsobligasjonar og strukturerte gjeldsinstrument. 
Eksponeringa kan vere både i etablerte marknader og framveksande 
økonomiar, og kan sikrast eller ikkje sikrast mot valutarisiko. 

• Norsk pengemarknad  
• Norske pengemarknadsfond med rentebinding under 1 år, 

statssertifikat, statskassevekslar, sertifikat, bankinnskot og andre 
pengemarknadsinstrument lagt ut av norske banker og føretak med 
løpetid under 1 år. 

 

Investeringar i hedgefond, eigedom og private equity og enkeltpapir skal ikkje førekome, utanom 
etter styret si godkjenning i kvart enkelt tilfelle. 

 
3.3 Generelt om risikospreiing 

Stiftinga si forvaltning skal vere godt diversifisert, både i form av fordeling på fleire aktivaklassar 
men også god spreiing på utstedere innad i den enkelte aktivaklasse. Ei fordeling av porteføljen 
på norske og internasjonale kapitalmarknader vil også redusere porteføljen sin samla risiko. 
 

3.4 Avkastningsønsket og langsiktig investeringsstrategi 

Forvaltninga skal balansere ønsket om tilfredsstillande realavkastning mot kravet om moderat 
risiko og tilstrekkeleg likviditet til å dekke årlege driftsforpliktingar. Investeringsstrategien tar 
utgangspunkt i ein langsiktig horisont, der stabil og føreseieleg avkastning er prioritert.  

Stiftinga si kapitalforvaltning skal over tid dekke årlege driftskostnadar, som per i dag utgjer om 
lag 3 mill.kr, tilsvarande 2 % av samla frie midlar per 31.12.2024 (sjå vedlegg 6.1). Med dagens nivå 
på frie midlar og likviditetsbuffer som ein del av dei frie midlane, under dette betydelege 
bankinnskot, blir det vurdert som realistisk at løpande driftsforpliktingar kan dekkast fullt ut utan å 
måtte realisere investeringar på ugunstige tidspunkt. I tillegg vil det vere årleg tilførsel av kapital 
når stiftinga har overskot. Samtidig skal forvaltninga legge til rette for ei årleg inflasjonsjustering 
av kapitalen i storleiksorden 2-2,5 %, samt oppretthalde ein forsvarleg buffer for framtidige 
behov. I tillegg til løpande drift skal kapitalforvaltninga ta omsyn til eit mogleg framtidig 
kapitalbehov knytt til stiftinga sitt eigarskap i banken. Eit slik behov kan forventast å oppstå i 
periodar med auka vekst frå banken, ved makroøkonomisk usikkerheit, samt ved høgare volatilitet 
i finansmarknadane. Strategien skal derfor utformast slik at stiftinga i størst mogleg grad unngår 
tvungen realisering av aktiva på ugunstige tidspunkt. Dette inneber at omsynet til likviditet, 
rammer og rebalansering inngår som ein integrert del av forvaltninga. 
 
Avkastningsmålet er formulert som eit langsiktig nominelt mål i intervallet 7–9 % årleg, basert på 
dagens marknadssituasjon. Dette tilsvarer ei venta realavkastning på om lag 5–6,5 % etter 
inflasjon. Stiftinga sin langsiktige investeringsstrategi er utforma som ei prosentvis fordeling av 
midlane mellom ulike aktivaklassar og marknadar, med tilhøyrande fridomsgrader oppgjeve i 
vedlegg 6.5. Dersom ein antar eit rentenivå som i dag (styringsrente per november 2025) på ca. 4 
%, vil ein portefølje på 60 % aksjefond og 40 % rentefond med høvesvis 6- og 2-prosentpoengs 
risikopremie, gje ei årleg venta nominell avkastning på rundt 8 %. Fell rentenivået til 2 % blir dette 
rundt 6 % årleg venta nominell avkastning. Det må presiserast at nominell avkastning vil variere 
med rentenivået over tid. I eit langsiktig perspektiv er målet å bevare realverdien av kapitalen, 
dekke løpande driftskostnader og oppnå ein rimeleg kompensasjon for påteken risiko, snarare 
enn å styre etter eit fast nominelt avkastningskrav i kvart enkelt år. Derfor blir det lagt opp til 
vurdering av avkastningsmålet over ein rullerande periode på minimum 3-5 år. 
 

3.5 Rutine for rebalansering  

Den faktiske samansetninga av aktiva vil endrast ettersom dei ulike marknadane vil utvikle seg 
ulikt. Ved regelmessige tidspunkt må derfor samansetninga av aktiva ”rebalanserast” tilbake til 
utgangspunktet for å behalde det risikonivået som stiftinga har fastlagt i sin langsiktige strategi 
vist i vedlegg 7.3.  
 
Porteføljen skal minimum rebalanserast årleg, eller når faktiske porteføljevekter er lik maksimums- 
eller minimumsgrensene. Løpande justeringar blir føretatt av administrasjonen. Sjå vedlegg 6.6 for 
siste rebalansering av porteføljen opp mot mål.  

 
4. Val av forvaltarar 

Stiftinga skal velgje anerkjente forvaltarar (sjå vedlegg 6.7 for informasjon om valt forvaltar) som er 
godkjente verdipapirføretak eller verdipapirfondsføretak (og underlagt tilsyn av offentlege 
tilsynsmyndigheiter). 
 
I samband med val av forvaltarar skal det mellom anna leggast vekt på: 

• Kostnadsstruktur i forhold til alternative leverandørar 
• Kvalitative eigenskapar – integritet / etikk, klar og konsistent investeringsprofil og 

solid organisasjon 
• Tydeleg forvaltningsfilosofi og breie forvaltningsmandat 
• Gode system for rapportering og kontroll  

 
4.1 Handtering av relativ risiko 

Relativ risiko er eit uttrykk for kor mykje dei enkelte delporteføljane kan svinge i 
forhold til utviklinga i den breie marknaden. Stiftinga sitt val av forvaltningsstil 
påverkar graden av relativ risiko og korleis denne blir handtert. 
 
4.1.1 Valt forvaltningsstrategi: Aktiv forvaltning og bruk av UCITS-fond 
 
Stiftinga har valt ein aktiv forvaltningsstrategi (sjå vedlegg 6.7), der målet er å oppnå 
betre risikojustert avkastning enn relevante marknadsindeksar gjennom selektiv 
fondsplukking og vurdering av marknadssituasjonar. Investeringane blir gjort 
utelukkande i UCITS-klassifiserte fond. 
UCITS2-fond blir definert av Finanstilsynet3 som ein type verdipapirfond som 
tilfredsstiller felles europeiske reglar, og som har omfattande krav til mellom anna 
risikospreiing, likviditet, transparens, kapitalforvaltning og investorbeskyttelse.   

Den relative risikoen i aktivt forvalta fond kan vere høgare enn ved indeksnær 
forvaltning, ettersom avvik frå referanseindeksen er ein del av strategien. Risiko blir 
eksponert gjennom forvaltar sine aktive avgjersler i fondet sin samansetning innanfor 
gjevne rammer. Om risikoen for kapitalen eller for stiftinga si ivaretaking av føremålet 
er høgare er avhengig av forvaltar sin prestasjon, horisont og utbetalingar. Relative 
avvik er venta, både positive og negative på kort sikt, men stiftinga legg opp til ein 
aktiv forvaltningsstrategi som over tid er venta å gje eit positivt bidrag.  
 
4.1.2 Generell informasjon om passiv forvaltning (indeksnær forvaltning) 
Som eit alternativ til aktiv forvaltning kan stiftinga sine midlar plasserast i 
kostnadseffektive, indeksnære fond (passiv forvaltning). I ei slik tilnærming er målet å 
spegle marknaden si avkastning med låg relativ risiko, og resultata vil i stor grad 
følgje utviklinga i den valte referanseindeksen. Avkastning og risiko vil då hovudsakleg 
vere bestemt av marknadsutviklinga, og ikkje av forvaltar si vurderingar eller 
dyktigheit. 

4.2 Handtering av valutarisiko 

Det blir ikkje stilt absolutte krav til valutasikring av porteføljen, og stiftinga aksepterer 
at valuta kan gje positive og negative verdiendringar. Stiftinga kan likevel velgje å 
valutasikre i dei tilfella dette synest føresmålstenleg. 
 

4.3 Krav ved bruk av rentefond  

Stiftinga følgjer Verdipapirfondenes forening (VFF) sin klassifiseringsstandard4 for 
rentefond. Standarden definerer kva informasjon rentefond på dagleg basis skal 
offentleggjere, og korleis denne skal bereknast (gjeld i første rekkje informasjon om 
avkasting, risiko og kostnadar). 
Standarden gjev vidare kriterier som skal leggast til grunn ved klassifisering av 
likviditets- og obligasjonsfond, dvs. reglar for inndelinga av fonda i eigne grupper. 
Pengemarknadsfond er i Norge definert i samsvar med EU si 
pengemarknadsforordning, som er tatt inn i norsk rett. 
 

Det skal nyttast diversifiserte rentefond som har ein låg til moderat kredittrisiko og 
som har god spreiing og breidde på utstedere og tal papir. Aktivaklassen 
likviditetsfond/ pengemarknadsfond/ obligasjonsfond under kategorien rentefond 
skal vere ”bufferen” i stiftinga sin portefølje, noko som betyr fokus på låg kredittrisiko.  
 
Stiftinga skal aktivt søke å plassere midlane i rentefond, kjenneteikna med låge 

 
2 UCITS står for "Undertakings for Collective Investments In Transferable Securities”. 
3 https://www.finanstilsynet.no/forbrukerinformasjon/verdipapirforetak-verdipapirfond-og-alternative-
investeringsfond/#Verdipapirfondogalternativeinvesteringsfond 
4 Bransjestandarder - Verdipapirfondenes forening 

https://nam10.safelinks.protection.outlook.com/?url=https%3A%2F%2Fwww.finanstilsynet.no%2Fforbrukerinformasjon%2Fverdipapirforetak-verdipapirfond-og-alternative-investeringsfond%2F%23Verdipapirfondogalternativeinvesteringsfond&data=05%7C02%7Ckastrand%40deloitte.no%7C8b93fe9913f6434eef3e08de2b5f50ee%7C36da45f1dd2c4d1faf135abe46b99921%7C0%7C0%7C638995885581397103%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=NNKmygfP508GQAFy%2FrBGTcBN2Zyxw0GywG6Sb3sOe3k%3D&reserved=0
https://nam10.safelinks.protection.outlook.com/?url=https%3A%2F%2Fwww.finanstilsynet.no%2Fforbrukerinformasjon%2Fverdipapirforetak-verdipapirfond-og-alternative-investeringsfond%2F%23Verdipapirfondogalternativeinvesteringsfond&data=05%7C02%7Ckastrand%40deloitte.no%7C8b93fe9913f6434eef3e08de2b5f50ee%7C36da45f1dd2c4d1faf135abe46b99921%7C0%7C0%7C638995885581397103%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=NNKmygfP508GQAFy%2FrBGTcBN2Zyxw0GywG6Sb3sOe3k%3D&reserved=0
https://vff.no/bransjestandarder#informasjon-og-klassifisering-av-rentefond

forvaltningskostnadar og større minsteteikningsbeløp. Stiftinga skal generelt ikkje 
pårekna å måtte betale teiknings- og salsomkostningar for rentefond. 

 
4.4 Krav til bruk av aksjefond  

Av ressurs- og kostnadsmessige årsaker skal stiftinga inntil vidare i all hovudsak investere i 
kostnadseffektive aksjefond som er definert som UCITS-fond som følgjer VFF sin 
klassifiseringsstandard 5 for aksjefond.  
 
 

4.5 Etiske og berekraftige vurderingar 
 
Stiftinga søker å følgje dei etiske vurderingar som Etikkrådet6 kjem fram til, for å kunne 
spegle den «felles overlappande konsensus» som Stortinget har i forhold til etiske 
retningsliner. Etiske føringar til indeksfond stiftinga investerer i, skal ikkje avvike vesentleg 
fra Etikkrådet sine vurderingar. 
 
Unngå investeringar som bryt med stiftinga sitt føremål eller etiske retningsliner.  
 

5. Rutinar for rapportering 
 
Månadsrapportering: Forvaltar skal levere månadsrapport som inneheld skriftleg informasjon 
med oversikt over:   

- Kundenivå porteføljerapport  
a. Porteføljeutvikling 
b. Avkastning  

i. Absolutt avkastning  
ii. Avkastning mot referanseindeks  

- Generell månadsrapport  
a. Porteføljerisiko  

i. Marknadsrisiko: volatilitet, standardavvik  
ii. Renterisiko: durasjon, rentefølsamheit  
iii. Kredittrisiko: fordeling på kredittkvalitet (rating) 
iv. Valutarisiko: grad av valutasikring  

b. ESG informasjon – på nettsida og på bestilling per fond   
 

Løpande kontakt: Stiftinga og forvaltar skal ha dialog ved behov. Til dømes ved marknadsuro, 
behov for justeringar, spørsmål knytt til forvaltninga eller endra risikobilete.  
 
Tilgang til informasjon: Stiftinga skal ha dagleg tilgang til oppdatert informasjon om 
porteføljeutvikling gjennom forvaltar sitt system eller annan avtalt løysing. 
 
Styret har ansvar for å følgje opp rapporteringa, og for å vurdere om forvaltninga er i tråd med 
vedtekter, strategi og etiske retningsliner. 

 

 

 

 

 

 
5 Bransjestandarder - Verdipapirfondenes forening 
6 Etikkrådet skal vurdere om investeringer i enkelte selskaper er i strid med Statens pensjonsfond utland sine etiske retningslinjer. 

https://vff.no/bransjestandarder#informasjon-og-klassifisering-av-rentefond

6. Vedlegg – frie midlar, kapitalbehov, disponering, 
investeringsstrategi og rebalansert portefølje 

 
6.1 Frie midlar og andre nøkkeltal  

 
Med ”frie midlar” er det meint bankinnskot, mottatt utbytte fra SpareBank 1 Sør-Norge, aksjar i 
SpareBank 1 Sør-Norge definert som omløpsmidlar og fond definert som omløpsmidlar, fråtrekt 
allereie kortsiktige forpliktingar til gåver forutan antekne driftskostnadar. 
 

 
 
 
 
 
 
 
 
 
 
 
 
 
 
 
 
 
 
 

 
6.2 Kapitalbehov i SpareBank 1 Sør-Norge  

 
For å vurdere framtidige emisjonsbehov i SpareBank 1 Sør-Norge er det nyttig å sjå på utsiktene 
til banken, som skildra i deira årsrapport7 og Pilar 3-rapport.  
 
I 2024 skriv banken i sin årsrapport at det basert på myndigheitene sitt krav til rein 
kjernekapitaldekning og forventning til kapitalkravsmargin, er konsernet sitt mål å ha rein 
kjernekapitaldekning på minimum 17,56 %. Konsernet er ved utgangen av 2024 solid med god 
margin til myndigheitsbestemte kapitalkrav. 
 
I rapporten for Q3 2025 skriv banken at det basert på myndigheitene sitt krav til rein 
kjernekapitaldekning og forventing til kapitalkravsmargin, er konsernet sitt mål å ha rein 
kjernekapitaldekning på minimum 17,53 %. Krav til rein kjernekapitaldekning er venta å bli redusert 
til 17,06 % i samband med Finanstilsynet sitt førehandsvarsel om vedtak om samla kapitalbehov i 
pilar 2 og venta kapitalkravsmargin. Med bakgrunn i berekna effektar av regulatoriske endringar 
er det styret si vurdering at SpareBank 1 Sør-Norge er godt posisjonert for lønsam vekst og sterk 
kapitaldistribusjon. 
 
Per 2025 ligg banken godt over gjeldande kapitalkrav, med moglege lempingar og venta 

 
7 Rapporter | SpareBank 1 Sør-Norge 

(Mill.kr)  

Frie midlar  31.12.2024 

Bankinnskot 
                   

34  

Aksjar (definert som omløpsmidlar) 
                   

23  

Fond Holberg  
                

109  

Kortsiktige forpliktingar gåver  
-                 

19  

Sum frie midlar  
                

147  

Andre nøkkeltal    

Driftskostnader  
                     

3  
Driftskostnader i % av frie midlar  2 % 

Utbytte fra banken 
                   

49  

Avkastning fond  
                     

3  

https://www.sparebank1.no/nb/sor-norge/om-oss/investor/finansiell-info/rapporter.html

synergiar etter fusjonen som ytterlegare kan styrke kapitalposisjonen.   
 
I eit normalscenario er det ikkje venta noko umiddelbart emisjonsbehov, og eventuelle 
kapitaltilpassingar kan handterast gjennom utbytte eller tilbakekjøp. 
 
I eit stresscenario – der tap, utlånsvekst og regulatoriske innstramingar skjer samtidig – kan det 
derimot oppstå behov for å styrke rein kjernekapital. Eit slikt scenario kan innebere emisjonar for 
å løfte CET1-nivået med 0,5-1,5 prosentpoeng. Gitt SpareBank 1-Stiftinga Kvinnherad sin eigarandel 
på 1,7 % kan dette innebere eit betydeleg, men handterbart, potensielt emisjonsbidrag på mellom 
17 mill.kr til 51 mill.kr.  
 
Historisk sett har SpareBank 1-Stiftinga Kvinnherad bidratt inn i emisjonar i 2012 og 2023 med 
høvesvis 4,2 mill.kr og 35,5 mill.kr.  
 

 
 
 
 

6.3 Disponering av årsresultat  
 
 

Disponering av årsresultat Norm Maksimum Minimum 

Utdele gåver 35 % 70 % 20 % 

Bygge gåvefond 55 % 80 % 10 % 

Avsetning til annan eigenkapital 10 % 30 % 5 % 

 
 

6.4 Uavhengig kontrollfunksjon  
 
Yngvar Skarveland, fastmøtande varamedlem i styret er valt inn som uavhengig 
kontrollfunksjon. 
 
 

6.5 Langsiktig investeringsstrategi  
 

 
 
 
 
 
 
 
 
 

Aktivaklasse Mål Maksimum Minimum 

Aksjefond 60 % 70 % 50 % 

Rentefond  40 % 60 % 30 % 

Pengemarknadsfond, likviditetsfond og 
obligasjonsfond 

20 % 30% 15 % 

Høgrentefond  20 % 30 % 15 % 

6.6 Langsiktig portefølje etter rebalansering 11.06.2025 

 
 
 

6.7 Oppsummering av innhald i avtale med eksisterande forvaltar og fullmakter  
 
SpareBank 1 Stiftinga fekk tilbod på langsiktig forvaltning fra Holberg Fondsforvaltning Kvinnherad 
i møte 22.februar 2023. Teikningsblanketten blei signert av stiftinga 5.oktober 2023.  
 
Holberg gjev månadleg ut informasjon til sine kundar via Holberggrafene | Holberg. I tillegg blir 
ein kundespesifikk rapport om porteføljesamansetninga delt med stiftinga kvar månad.  
 
Under er det oppsummert nokre punkt frå tilbodsmøte den 22.februar 2023: 
 

 

Aktivaklasse 
Portefølje ved 
forrige 
rebalansering  

Mål Maksimum Minimum Referanseindeks 

Aksjefond 60 % 60 % 70 % 50 % - 

Norge/Norden 25 %         

Holberg Norge  10 %       Oslo Børs Fondindeks (OSEFX) 

Holberg Norden  15 %       VINX Benchmark Cap Net Index  

Utland 35 %         

Holberg Global  15 %       MSCI Daily TR Net World  

Holberg Global Valuta  10 %         

Holberg Triton 5 %         

Holberg Vekstmarkeder  5 %       MSCI Daily TR Net Emerging Markets 

Rentefond  40 % 40 % 60 % 30 %   

Pengemarknadsfond, 
likviditetsfond og 
obligasjonsfond 

15 % 20 % 30 % 15 %   

Norge/Norden           

Holberg Likviditet  15 %         

Høgrentefond  25 % 20 % 30 % 15 %   

Holberg Kreditt  25 %         

https://www.holberg.no/holberggrafene

Berekraftsinformasjon  
Holberg sine retningsliner for berekraft og ansvarlege investeringar ligg på deira heimeside: 
https://www.holberg.no/om#baerekraft 
 
Holberg og deira porteføljeselskap er heilt avhengig av å forstå kva endringar som er 
nødvendige for å ta betre vare på kvarandre og omgjevnadane. Alle investeringar skal, etter 
grundige vurdering, ha bevist vilje og evne til endring og ha klare ambisjonar om forbetring. I ein 

https://nam10.safelinks.protection.outlook.com/?url=https%3A%2F%2Fwww.holberg.no%2Fom%23baerekraft&data=05%7C02%7Ckastrand%40deloitte.no%7C8b93fe9913f6434eef3e08de2b5f50ee%7C36da45f1dd2c4d1faf135abe46b99921%7C0%7C0%7C638995885581376402%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=54iTx81HmQzw3AS4hZXBQ3SGG7udaBa5%2BBM9mRWr09Y%3D&reserved=0

berekraftig forretningsmodell skal langsiktig verdiskaping og berekraft gå hand i hand. 

7.Versjonslogg 
 

Dato 
oppdatert  

Endringar  

Nov/des 2025  Oppdatert layout i heile dokumentet 
Kapittel 1 Føremål:  

- Oppdatert med nytt namn på bank og nokre små justeringar med 
tilvising til vedtekter  

Kapittel 2 Målsetjingar:  
- Oppdatert tal på frie midlar og tabell som viser utrekning i 

vedlegg 6.1 og oppdatert fotnote 1. Ligg vesentleg høgare enn 
2014. Lagt til tekst om dette.  

- Lagt til tekst om berekraft  
- Oppdatert tekst om forsvarleg forvaltning  
- Fotnote 2 er fjerna og lagt som vedlegg 6.2 om kapitalbehov i 

banken  
- Flytta opp tekst om avhengigheita av utbyttekapasitet til banken – 

låg tidlegare i avsnitt 3.6 om forventa avkastning  
Kapittel 3 Rammer:  

- Lagt til informasjon om organisering av kapitalforvaltninga med 
overordna prinsipp med referanse til lover, styret sitt ansvar, 
oppgåver til administrasjonen og krav om uavhengig 
kontrollfunksjon (lagt til vedlegg 6.4) 

- Flytta høgrentefond frå ekskluderingsliste til punkt 3.5 om 
langsiktig investeringsstrategi  

- Oppdatert informasjon om avkastningsønsket og knytt dette opp 
mot dagens avtale med forvaltar frå 2023  

- Lagt inn tabell under punkt 3.5 i vedlegg 6.5 og oppdatert 
prosentfordeling og tatt ut generelle indeksar som ikkje er 
relevante. Lagt til høgrentefond under rentefond. Auka del 
aksjefond fra 35% i 2014 til 60% i 2024 og 40% rentefond i samsvar 
med dagens avtale med forvaltar.  

- Punkt 3.6 om venta avkastning er fjernet 
Kapittel 4 Val av forvaltarar  

- Vise til oppsummering av dagens forvaltningsavtale i vedlegg 6.7 
- Oppdatert avsnitt om handtering av relativ risiko til å reflektere 

dagens val av aktiv forvaltning hos Holberg med kun kjøp av 
UCITS-fond. 

- Laga eit generelt avsnitt om passiv forvaltning til informasjon  
Kapittel 5 Rutinar for rapportering  

- Oppdatert med detaljer om kva forvaltar skal levere i 
månadsrapportering (delt inn i kunderapport og generell rapport), 
løpande dialog med forvaltar og tilgang til informasjon  

Kapittel 6 Vedlegg  
- Lagt inn alle tabellar med tal og forutsetningar som bør 

gjennomgåast årleg i vedlegg.  
- Lagt til oppsummering av informasjon om valt forvaltar i vedlegg 

6.7 
Kapittel 7 Versjonslogg  

- Oppretta for å lettare kunne følgje opp justeringar i retningslinene.  
 


	1. Føremål
	2. Målsetjingar for forvaltning av frie midlar
	2.1 Norm for disponering av årsresultatet til stiftinga

	3. Rammer og avgrensingar for frie midlar
	3.1 Organisering av kapitalforvaltninga
	3.2 Investeringsuniverset til stiftinga
	3.3 Generelt om risikospreiing
	3.4 Avkastningsønsket og langsiktig investeringsstrategi
	3.5 Rutine for rebalansering

	4. Val av forvaltarar
	4.1 Handtering av relativ risiko
	4.2 Handtering av valutarisiko
	4.3 Krav ved bruk av rentefond
	4.4 Krav til bruk av aksjefond
	4.5 Etiske og berekraftige vurderingar

	5. Rutinar for rapportering
	6. Vedlegg – frie midlar, kapitalbehov, disponering, investeringsstrategi og rebalansert portefølje
	6.1 Frie midlar og andre nøkkeltal
	6.2 Kapitalbehov i SpareBank 1 Sør-Norge
	6.3 Disponering av årsresultat
	6.4 Uavhengig kontrollfunksjon
	6.5 Langsiktig investeringsstrategi
	6.6 Langsiktig portefølje etter rebalansering 11.06.2025
	6.7 Oppsummering av innhald i avtale med eksisterande forvaltar og fullmakter

	7.Versjonslogg

